
Kirish. Geteroxalqali birikmalar kimyosi soʻnggi oʻn besh yillikda organik kimyoning jadal 

suratlarda rivojlanayotgan sohasi hisoblanadi. Hozirgi kunda bir qator geteroxalqali birikmalar va 

ularning hosilalari keng doirada tibbiyot, farmasevtika, qishloq xoʻjaligi, veterinariya sohalarida 

hamda kimyo sanoatida organik yarim oʻtkazgichlar, fotoaktiv materiallar sifatida, yoqilgʻi va moylar 

uchun qoʻshimchalar, konservantlar, yogʻoch boʻyoqlari, korroziyaga qarshi ingibitorlar sifatida 

qoʻllanilishi amalda muhim moddalar ekanligini isbotlaydi. Hozirgi kunda amalda qoʻllanilayotgan 

dori vositalarining tarkibiga etibor qaratadigan boʻlsak asosiy tasir etuvchi moddalarning 65-70 foizi, 

tarkibida N, O, S, P kabi atomlarni saqlagan geteroxalqali birikmalar qatoriga toʻgʻri keladi. 

Tadqiqot maqsadi. 3(H)-xinazolin-4-on birikmasi ham tarkibida azot atomi saqlagan geteroxalqali 

birikma hisoblanib uning asosida 2-alkil almashgan hosilalarini sintez qilish, reaksiya ximizmi, 

jarayonga tasir etuvchi omillarning optimal sharoitini taklif etish, hamda biologik faolligini 

oʻrganishdan iborat. 

Tadqiqot materiallari va usullari. Sintez qilingan birikmalarning IQ spektrlari Perkin-Elmer 

firmasining IQ-Fure Cistema 2000 spektrometrida KBr li tabletkalarda, YaMR 1H, 13C - spektrlari 

ishchi chastotasi 400 MGs boʻlgan Unity-400+ uskunalarida (ichki standart GMDS, δ-shkalasi) 

deyterillangan CD3COOD, DMCO eritmalarida olindi. Mahsulot tozaligi yupqa qatlamli 

xromatografiya “Sorbfil” plastinkalaridan, elyuent sifatida xloroform, benzol, metanol 

erituvchilarning 3:2:1 nisbatlardagi aralashmalaridan foydalanildi. Sintez qilingan birikmalarning 

suyuqlanish harorati «BOETIUS» (Germaniya) uskunasida aniqlandi. 

Maqsad qilingan 3(H)-xinazolin-4-onning ikki almashgan hosilalarini sintez qilish reaksiyasini 250 

ml sig‘imga ega bo‘lgan haroratga chidamli qaytar sovutgich bilan jihozlangan ikki og‘izli kolbada 

2-aminobenzamid va mos ravishdagi alifatik karbon kislotalar bilan 1:3 nisbatlarda, harorat karbon 

kislotalarning qaynash temperaturasida, 6 soat davomida komplekslashtirilgan (NH4)2Ce(NO3)6 

katalizatori ishtirokida amalga oshirildi. Hosil boʻlgan reaksion aralashma laborator qayta ishlandi. 

Reaksiya tenglamasi quyidagicha taklif etildi. 

 
1-rasm. 3(H)-xinazolin-4-onning 2-almashgan hosilalari sintezi 

Sintez qilingan birikmalarning barchasi Fusarium oxysporum Schr f. Vasinfectum Bilai ga qarshi 

fungisid faollikni koʻrsatdi, yetishtirishning 5-kunida ularda oʻsish zonasi 1 sm dan 1,5 sm gacha, 1-

modda 2 hafta davomida faolligini saqlab qoldi, qolgan 3-4 birikma esa ingibirlash zonasi bu vaqtga 

qadar qoʻziqorin misellasi bilan qoplanganligi kuzatildi. 

Xulosa. 2-aminobenzamid va karbon kislotalar 1:3 mol nisbatda, reaksiya davomiyligi 6 soat, harorat 

esa karbon kislotalarning qaynash nuqtasida olib borilganda hosil bo’lgan mahsulot unumlari 

kamayib borishi kuzatildi bunda karbon kislotalarning gomologik qatorining oshib borishi natijasida 

kislotalik kuchi kamayib borishi bilan tushuntiriladi. Sintez qilingan birikmalar (4 ta) kuchsiz 

bakterisid faol boʻlib, ingibirlash zonasi 4 mm ni tashkil etdi. 

